
ᓄᓇᕕᒃ ᐱᔭᕇᕐᑐᖅ ᐊᕕᑦᑐᓯᒪᔪᖅ 1 ᓄᓇᓕᓕᒫᒥᑕ ᖃᕆᑕᐅᔭᑎᒎᕐᓱᓂ 
ᐋᓐᓂᐊᓯᐅᕐᓂᑎᒍᑦ ᐊᓪᓚᖁᑏᑦ ᐃᓂᓪᓚᑕᐅᓂᖏᓐᓂᒃ  

 
ᑰᒃᔪᐊᖅ, ᐁᕆᓕ 15, 2026 – ᓄᓇᕕᐅᑉ ᐃᓗᓯᓕᕆᔨᒻᒪᕆᒃᑯᖏᑦ, ᐃᓅᓕᑦᓯᕕᐅᑉ 
ᐋᓐᓂᐊᕕᖓ, ᐅᖓᕙᐅᑉ ᐋᓐᓂᐊᕕᖓ, ᐅᐱᒋᔭᖃᕐᐳᑦ ᓄᐃᑦᓯᒋᐊᒥᒃ ᐊᓂᒎᑎᑦᓯᐊᑐᒥᒃ ᐱᔭᕇᕐᓱᒍ 
ᐊᕕᑦᑐᓯᒪᔪᖅ 1-ᒥᒃ ᑲᔪᓯᓕᕐᑎᑕᐅᓂᖓᑕ ᖃᕆᑕᐅᔭᑎᒎᕐᓱᓂ ᐋᓐᓂᐊᓯᐅᕐᓂᑎᒍᑦ 
ᐊᓪᓚᖁᑎᓅᓕᖓᔫᓲᖑᓂᐊᕐᑐᓄᑦ ᓄᓇᕕᐅᑉ ᑕᒪᒋᓐᓄᑦ ᐋᓐᓂᐊᕖᓐᓄᑦ; ᐃᓅᓕᑦᓯᕕᐅᑉ 
ᐋᓐᓂᐊᕕᖓ ᑐᓚᑦᑕᕕᐅᓪᓗ ᐋᓐᓂᐊᕕᖓ ᑲᕙᒫᐱᖓᑕ ᐳᕕᕐᓂᑑᑉ ᑐᓚᑦᑕᕕᐅᓪᓗ ᐋᓐᓂᐊᕕᖓ 
ᑲᕙᒫᐱᖓᓂ ᑰᒃᔪᐊᑉ.  

ᑖᓐᓇ ᐱᒻᒪᕆᒃ ᑎᑭᐅᑎᓂᐅᔪᖅ ᓄᑖᔭᐅᓕᕐᑐᒥᒃ, ᖃᕆᑕᐅᔭᑎᒎᕐᑐᓂᒃ ᐋᓐᓂᐊᓯᐅᕐᑕᐅᔪᑦ 
ᐊᓪᓚᖁᑎᖏᑦ ᑕᒣᓐᓄᑦ ᐋᓐᓂᐊᕖᓐᓄᑦ ᐃᓂᓪᓓᓱᓂᓗ ᑕᒪᑦᓱᒥᖓ ᖃᕆᑕᐅᔭᑎᒎᕐᓱᓂ 
ᐋᓐᓂᐊᓯᐅᕐᓂᑎᒍᑦ ᐊᓪᓚᖁᑎᓅᓕᖓᔫᓲᖑᓂᐊᕐᑐᓄᑦ ᓄᓇᓕᓐᓄᑦ ᓄᓇᕕᓕᒫᒥ.  

ᑖᓐᓇᑑᑦᓱᓂ, ᐊᑦᑕᓀᑦᑑᓱᓂ ᐋᓐᓂᐊᓯᐅᕐᑕᐅᒍᑏᑦ ᐊᓪᓚᖁᑎᖏᑦ ᓄᓇᕕᒻᒥᐅᓄᑦ  

ᓄᑖᖅ ᖃᕆᑕᐅᔭᑎᒎᕐᑐᖅ ᐋᓐᓂᐊᓯᐅᕐᑕᐅᒍᑏᑦ ᐊᓪᓚᖁᑎᖏᑦ ᐃᓂᓪᓓᔪᑦ ᐊᑕᐅᓯᐅᑦᓱᓂ, 
ᐊᑦᑕᓀᑦᑑᓱᓂ ᐊᐅᓚᑕᐅᓂᖃᕐᓂᐊᓱᓂ ᐊᑕᐅᑦᓯᑰᓕᕐᓯᒪᔪᕐᑎᒍᑦ ᐋᓐᓂᐊᓯᐅᕐᓂᓕᕆᓂᕐᒨᓕᖓᔪᑦ 
ᐊᓪᓚᖁᑏᑦ ᐱᖁᔭᑎᒍᑦ ᐃᓗᓯᓕᕆᔭᐅᒍᑏᑦ ᐊᓪᓚᖁᑎᖏᑦ ᐋᓐᓂᐊᕖᓐᓂ, ᐋᓐᓂᐊᕕᐊᐱᓐᓂ 
ᐃᓗᓐᓇᖏᓐᓂᓗ ᐱᔾᔪᔨᕕᐅᔪᑦ ᓄᓇᕕᒻᒥ.  

ᐋᓐᓂᐊᓯᐅᕐᑕᐅᔪᓄᑦ, ᑐᑭᓕᒃ ᐃᒫᒃ : 

• ᐱᐅᓯᒋᐊᕐᓯᒪᔪᖅ ᑲᔪᓯᔪᒥᒃ ᑲᒪᒋᔭᐅᑦᓯᐊᓂᖅ ᓄᓇᓕᓕᒫᓂ  
• ᓱᑲᓐᓂᓴᒥᒃ ᑕᑯᒋᐊᕐᑕᐅᒍᓐᓇᓯᔪᑦ ᓈᒻᒪᓈᑦᓯᐊᑐᓂᒃ ᐋᓐᓂᐊᓯᐅᕈᑏᑦ ᖃᐅᔨᒪᔭᐅᒋᐊᓖᑦ  
• ᐃᑭᓪᓕᐅᒥᓗᑎᒃ ᑕᒻᒪᑕᐅᑦᓱᑎᒃ ᒪᕐᕈᕕᑲᑦᑕᓂᐅᓲᑦ ᖃᐅᔨᓴᐅᑎᓂ ᐋᓐᓂᐊᓯᐅᕐᓂᓂᓪᓗ  
• ᐱᐅᓯᐅᒥᑎᑦᓯᓂᖅ ᐋᓐᓂᐊᓯᐅᕐᑕᐅᔫᑉ ᐊᑦᑕᓀᑦᑐᒦᒋᐊᖃᕐᓂᖓ  
• ᑐᑭᒧᐊᕐᓯᐊᑎᑦᓯᓂᕐᓴᐅᓗᑎᒃ ᑯᐯᒃᒥ ᐋᓐᓂᐊᕕᓕᐊᓕᕈᑎᒃ  

ᐃᓂᓪᓚᓯᒪᑦᓯᐊᑐᖅ ᐊᑦᑕᓀᑦᑐᓯᐊᑎᒍᑦ ᑲᔪᓯᑎᑦᓯᓂᖅ  

ᑲᔪᓯᓕᕐᑎᑕᐅᓂᖓ ᒪᓕᓚᐅᔪᖅ ᑌᒫᒻᒪᕆᒃ, ᑐᖓᓕᕇᑐᑎᒎᕐᑐᒥᒃ ᐱᒋᐊᕐᓂᖃᕐᓱᓂ 
ᓱᕐᖁᐃᓯᐊᒍᒪᒧᑦ ᐋᓐᓂᐊᓯᐅᕐᑕᐅᓃᑦ ᐊᑦᑕᓀᑦᑑᓯᐊᖁᒧᑦ, ᐊᓪᓚᖁᑏᓪᓗ ᓱᓕᑦᓯᐊᕆᐊᖃᕐᓂᖏᑦ 
ᐃᓂᕐᕋᑎᑦᓯᓂᐅᓪᓗ ᐊᑐᐃᓐᓇᐅᓯᐊᕆᐊᖃᕐᓂᖅ:  

1. ᓯᕗᓂᐊᒍᑦ-ᑲᔪᓯᑎᑦᓯᓂᖅ: ᐃᓂᓪᓓᓂᖅ ᑖᑦᓱᒪ Cristal-Net-ᒨᓕᖓᔫᑉ, ᓄᐃᑕᐅᓂᖓ 
ᓱᕐᖁᐃᑕᐅᑦᓯᐊᓂᖓᓗ ᑖᑦᓱᒪ ᐋᓐᓂᐊᓯᐅᕐᑕᐅᔫᑉ ᐊᓪᓚᖁᑎᖓᓂ, ᓄᓇᖕᖑᐊᖑᔭᓕᐅᕐᓂᖅ 
ᐋᓐᓂᐊᓯᐅᕐᑕᐅᓂᐅᑉ ᐊᓪᓚᖁᑎᓕᕆᓂᐅᓪᓗ ᐱᓇᓱᐊᕐᑕᐅᓂᖓ, ᓱᕐᕃᓂᐅᑉ 
ᓇᐅᑦᓯᑐᕐᑕᐅᓂᖓ, ᐊᑐᐃᓐᓇᕈᕐᑎᕆᓂᕐᓗ ᐱᓪᓗᑯᒋᐊᓕᑎᒎᕐᑐᓂᒃ.  

2. ᑲᔪᓯᑎᑦᓯᓂᖅ ᑲᔪᓯᐅᓂᖓ: ᓅᑎᑕᐅᓂᖏᑦ ᐊᑑᑎᓯᒪᒌᕐᑐᑦ ᐊᑑᑎᖏᓐᓇᑐᐃᓪᓗ 
ᐊᓪᓚᖁᑏᑦ, ᓅᑎᕆᓃᑦ ᓇᐅᑦᓯᑐᕐᑕᐅᓂᖏᑦ, ᐊᓪᓚᖁᑏᑦ ᖃᕆᑕᐅᔭᒨᔦᓃᑦ, ᐋᕐᕿᓱᐃᓃᑦ 
ᖃᕆᑕᐅᔭᑎᒍᑦ ᑕᑕᕐᓭᒍᑎᓅᓕᖓᔪᓂᒃ, ᐊᑦᑕᓀᑦᑐᑎᒍᓪᓗ ᐱᑐᑦᓯᒪᓃᑦ ᑯᐯᒃᑯᑦ 
ᐃᓗᓯᓕᕆᓂᕐᓄᑦ ᐊᓪᓚᖁᑎᖏᓐᓄᑦ (DSQ).  

3. ᑕᑕᕐᓭᓂᕐᓄᑦ ᐃᓚᐅᓕᕐᑎᓯᓂᖅ: ᓱᕐᖁᐃᓯᑦᓯᐊᓂᖅV ᑲᑎᕝᕕᐅᔪᓂᒃ ᑖᒃᑯᓂᖓᓪᓗᑐᖅ 
ᐋᓐᓂᐊᓯᐅᑎᓕᐊᖑᒪᔪᓅᓕᖓᔪᓂᒃ, ᐃᓚᐅᑎᓪᓗᒋᑦ ᑕᕐᕋᑐᐃᓃᑦ, ᐋᓐᓂᐊᓯᐅᑎᑖᕐᕖᑦ 
ᓇᐅᑦᓯᑐᕐᕕᓄᑦ ᒪᓂᔨᓃᑦ ᐃᓚᐅᓕᕐᑎᓯᓃᓪᓗ ᑖᑦᓱᒧᖓ DSQ-ᒧᑦ. 

ᓄᖕᖑᐊᓂ ᐊᕐᕋᒍᖓ 2025, ᑌᒫᒻᒪᕆᒃ ᐊᓂᒍᐃᓃᑦ ᐱᔭᕇᕐᓯᒪᓕᕐᑐᑦ ᓇᓗᓀᕐᑕᐅᓱᑎᓪᓗ 
ᑕᒣᓐᓄᑦ ᐃᓅᓕᑦᓯᕕᐅᑉ ᐋᓐᓂᐊᕕᖓ ᐅᖓᕙᐅᑉ ᐋᓐᓂᐊᕕᖓᓗ, ᓇᓗᓀᕐᓯᓯᐊᕐᓱᑎᒃ 
ᐱᒍᓐᓇᓂᓕᒻᒪᕆᐅᒋᐊᖓ ᑕᑎᒋᓇᕐᑐᓯᐊᖑᑦᓱᓂᓗ ᑲᔪᓯᑎᑦᓯᓂᐅᓚᖓᔫᑉ.  

ᓲᖑᔪᖅ ᓄᓇᓕᓕᒫᑎᒍᑦ ᑯᐯᒃᑯᑎᒍᓪᓗ ᐱᓇᓱᐊᖃᑎᒌᓐᓂᖅ  

ᑖᓐᓇ ᑎᑭᐅᑎᓂᐅᔪᖅ ᑕᑯᑦᓴᐅᑎᑦᓯᔪᖅ ᑐᓂᒪᓂᕐᒥᒃ ᐱᓇᓱᐊᖃᑎᒌᓐᓂᐅᔪᓂᓪᓗ ᐊᒥᓱᐃᓕᕇᑦ-
ᐊᕕᑦᑐᓯᒪᔪᑦ ᐱᓇᓱᐊᖃᑎᒌᑦᑐᑦ ᑕᒫᓂᓕᒫᖅ ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᓂ, ᐃᓅᓕᑦᓯᕕᐅᑉ 
ᐋᓐᓂᐊᕕᖓᓂ ᑐᓚᑦᑕᕕᐅᓪᓗ ᐋᓐᓂᐊᕕᖓᓂ, ᐊᒻᒪᓗᒋᐊᓪᓚᑕᐅᖅ ᑐᑭᒧᐊᖃᑎᒌᓐᓂᐅᑉ ᑖᒃᑯᐊᓗ 
ᑯᐯᒃᑯᑦ ᐱᖃᑎᒋᔭᖏᑦ, ᐃᓚᐅᑎᓪᓗᒍ ᑐᑭᒧᐊᕐᑎᓯᔨ ᐃᓕᓐᓂᐊᕕᕐᔪᐊᑉ ᐋᓐᓂᐊᕕᖏᓐᓂ 
ᒪᓐᑐᔨᐊᓪᒥ (CHUM) ᐊᒻᒪᓗ ᐃᓕᓐᓂᐊᕕᕐᔪᐊᑉ ᐋᓐᓂᐊᕕᖏᓐᓂ ᑯᐯᒃᒥ (CHUQ). 

ᐋᓐᓂᐊᓯᐅᕐᓂᓕᕆᔩᑦ ᓯᕗᓕᕐᑎᖏᑦ, ᑐᓴᕐᑕᐅᔪᑦᓴᔦᑦ ᖃᕆᑕᐅᔭᑎᒍᑦ ᐱᓪᓗᑯᓕᕆᔩᑦ, 
ᐊᓪᓚᕕᓕᕆᔩᑦ ᐱᓇᓱᐊᖃᑎᒌᑦᑐᑦ ᓇᔫᑎᑦᓱᑎᓪᓗ ᐱᓇᓱᑦᑏᑦ ᐱᓇᓱᐊᓚᐅᔪᑦ ᐊᑕᐅᑦᓯᑰᕐᓱᑎᒃ 
ᓱᕐᖁᐃᓯᐊᕈᒪᒧᑦ ᑕᒪᓐᓇ ᑕᑯᑦᓴᐅᑎᑦᓯᓯᐊᕐᒪᖔᑦ ᓱᓕᓪᓚᕆᑦᑐᓂᒃ ᑲᒪᒋᔭᖃᑦᓯᐊᓂᕐᒥᒃ ᓄᓇᕕᒻᒥ 
ᒪᓕᑦᓯᐊᖏᓐᓇᓗᑎᒃ ᑯᐯᒃᒥ ᐊᑑᑎᔭᐅᓲᓂᒃ.  

ᐅᖃᐅᓰᑦ 

“ᐱᔭᕇᕐᑕᐅᓂᖓ ᐊᓪᓗᕆᐊᕐᓂᐅᑉ 1 ᑖᒃᑯᐊ ᖃᕆᑕᐅᔭᑎᒍᑦ ᐋᓐᓂᐊᓯᐅᓂᓕᕆᓂᕐᒧᑦ 
ᐊᓪᓚᖁᑎᖏᑦ ᓇᓗᓀᕐᓯᕗᖅ ᐊᑑᑎᔭᐅᓚᐅᕐᓯᒪᖕᖏᑐᒥᒃ ᐱᔭᕇᕐᓂᖃᕐᒪᑕ ᓄᓇᕕᒻᒧᑦ. 
ᑕᑯᑦᓴᐅᑎᑦᓯᔪᖅ ᐊᕐᕌᒍᐃᑦ ᐊᒥᓱᑦ ᐱᓇᓱᐊᖃᑎᒌᓐᓂᐅᓯᒪᔪᓂᒃ ᑖᒃᑯᐊᓗ ᓄᓇᓕᓕᒫᑎᒍᑦ 
ᐋᓐᓂᕕᖁᑎᕗᑦ, ᑯᐯᒃᒥ ᐱᓇᓱᐊᖃᑎᕗᑦ ᑐᓂᒪᑦᓯᐊᓱᑎᓪᓗ ᐱᓇᓱᐊᖃᑎᒌᑦᑐᑦ ᑕᒫᓂ. ᐱᓗᐊᕐᑐᒥ 
ᐱᒻᒪᕆᐅᓂᕐᐹᖅ, ᓲᖑᓯᓭᔪᖅ ᐱᒍᓐᓇᓂᑦᓂᒃ ᐱᓇᓱᑦᑎᖃᕐᓂᒧᑦ ᐱᒍᔾᔨᒍᓐᓇᓂᐊᕐᓂᒥᒃ 
ᑐᑭᒧᐊᕐᑎᓯᒪᑦᓯᐊᑐᒥᒃ ᑌᒫᒻᒪᕆᒃ-ᐱᐅᔫᑎᓪᓗᒍ ᑲᒪᒋᔭᖃᑦᓯᐊᓂᕐᒥᒃ ᑐᖕᖓᕕᐅᑎᓪᓗᖑ 
ᓱᓕᓪᓚᕆᓐᓂᖏᑦᑕ ᓄᓇᕕᐅᑉ.” – ᔨᐊᓂᕙ ᒪᓂᒃ-ᒍᐊᑦᑲᓐᔅ, ᐳᕐᑐᓂᕐᓴᓂ ᑲᒪᔨᒻᒪᕆᒃ, ᓄᓇᕕᒻᒥ 
ᐃᓗᓯᓕᕆᓂᒻᒪᕆᒃᑯᓂ  

“ᐊᒥᓱᑦ ᓄᓇᕕᒻᒥᐅᑦ, ᑲᒪᒋᔭᐅᑦᓯᐊᓂᖅ ᐃᒫᒃ ᑐᑭᖃᓲᖅ ᐊᐅᓪᓚᑲᑦᑕᖃᑦᑕᕆᐊᖃᕐᓂᒥᒃ ᓄᓇᓕᓐᓂᒃ 
ᓄᓇᓕᓐᓄᑦ ᐅᕝᕙᓘᓐᓃᑦ ᓄᓇᕕᐅᑉ ᓯᓚᑖᓄᑦ.  ᑖᑦᓱᒧᖓ ᖃᕆᑕᐅᔭᑎᒍᑦ ᐋᓐᓂᐊᓯᕐᓂᓕᕆᓂᕐᒧᑦ 
ᐊᓪᓚᖁᑏᑦ, ᐃᓗᓯᕐᓱᓂᖏᓐᓅᓕᖓᔪᑦ ᓇᔪᕐᑎᒌᓐᓇᓱᕆᓚᖓᓕᕐᑕᖏᑦ ᓇᒧᓕᒫᑦᓯᐊᒨᓕᕈᓂ. ᑕᒪᓐᓇ 
ᐊᑑᑎᔭᐅᓚᐅᕐᓯᒪᖕᖏᑐᖅ ᑎᑭᐅᑎᒍᑎᐅᔪᖅ ᐃᓗᓯᕐᓱᓯᐊᕐᓂᓕᕆᓂᕐᒨᓕᖓᔪᓄᑦ ᐱᔾᔪᔨᒍᑎᓄᑦ 
ᓄᓇᕕᒻᒥ, ᐱᕕᑦᓴᖃᕐᑎᓯᓕᕐᓱᓂ ᐱᓇᓱᐊᖃᑎᒌᑦᑐᖁᑎᑦᑎᓂᒃ ᓈᒻᒪᓈᑦᓯᐊᑐᓂᒃ ᐊᓪᓚᖁᑎᐅᔪᓂᒃ 
ᐱᒍᓐᓇᖃᑦᑕᓂᐊᓕᕐᑐᑦ ᓈᒻᒪᓈᕐᓗᑎᒃ ᑭᖕᖒᒪᒋᔭᐅᓕᕈᑎᒃ ᑲᒪᒋᔭᐅᑦᓯᐊᓂᕐᓗ 
ᐊᑦᑕᓀᑦᑐᓯᐊᖑᓂᕐᓴᐅᓕᕋᔭᕐᓗᓂ, ᐊᑕᔪᑦᓯᐊᒥᒃ, ᓄᓇᕕᒻᒨᓕᖓᑦᓯᐊᓗᑎᓪᓗ.” – ᓯᐊᔭ ᐴᓐ, 
ᐳᕐᑐᓂᕐᓴᖅ ᑲᒪᔨᒻᒪᕆᒃ, ᐃᓅᓕᑦᓯᕕᐅᑉ ᐋᓐᓂᐊᕕᖓ  

“ᖃᕆᑕᐅᔭᑎᒍ ᐋᓐᓂᐊᓯᐅᕐᓂᓕᕆᐅᑏᑦ ᐊᓪᓚᖁᑎᖏᑦ ᐱᒻᒪᕆᐊᓘᕗᑦ ᖃᕆᑕᐅᔭᑎᒍᑦ 
ᓯᕗᒧᐊᕆᐊᒍᑎᓪᓚᕆᐊᓗᒃ ᑌᒫᒻᒪᕆᓪᓗ ᑐᓂᒪᒍᔾᔨᒍᑎᐅᓚᖓᓕᕐᓱᓂ ᐋᓐᓂᐊᕕᓕᐊᓲᓄᑦ. 
ᓯᕗᓪᓕᐹᑦᓯᐊᒥ, ᓄᐃᑦᓯᓯᕗᒍᑦ ᐊᑦᑕᓀᑦᑐᓯᐊᒥᒃ ᐃᓗᓯᕐᓱᓯᐊᕐᓂᒧᑦ ᐊᓪᓚᖁᑎᓕᐅᕐᓂᒥᒃ 
ᒪᓖᓐᓇᓲᖑᓂᐊᓕᕐᑐᒥᒃ ᐋᓐᓂᐊᕕᓕᐊᓲᓄᑦ ᓄᓇᕕᓕᒫᒥ ᑯᐯᒃᓗ ᐊᓐᓂᐊᕕᓕᒫᖏᑦᑕ 
ᐱᑐᑦᓯᒪᐅᑎᓕᒫᖏᓐᓄᑦ, ᐅᕙᑦᑎᓂᒃ ᐃᑲᔪᕐᓯᒪᓚᖓᓕᕐᑐᖅ ᓈᒻᒪᓈᑦᓯᐊᑐᓂᒃ 
ᐋᓐᓂᐊᓯᐅᕆᒍᓐᓇᓂᕆᓂᐊᓕᕐᑕᑎᓐᓂᒃ ᐋᓐᓂᐊᓯᐅᕆᒋᐊᖃᓕᑐᐊᕈᑎᒃ. ᐱᒻᒪᕆᐅᓗᐊᖕᖑᐊᒥᔪᖅ, 
ᖃᕆᑕᐅᔭᑎᒍᑦ ᐋᓐᓂᐊᓯᕐᓂᓕᕆᓂᕐᒧᑦ ᐊᓪᓚᖁᑏᑦ ᓈᒻᒪᓈᑦᓯᐊᓂᕐᒥᒃ ᓄᐃᑦᓯᔪᖅ, ᓴᐳᒻᒥᓱᓂ 
ᐋᓐᓂᐊᓯᐅᕐᑕᑎᓐᓂᒃ, ᓱᕐᖁᐃᓯᐊᖏᓐᓇᓂᕐᒥᓗ ᑲᒪᒋᔭᐅᑦᓯᐊᓂᖏᑦ ᐱᑐᑦᓯᒣᓐᓇᓂᐊᕐᑎᓗᒋᑦ 
ᐊᓪᓗᕆᐊᕐᓂᑕᒫᓂᒃ.”  –  ᓕᐊᕆ ᒍᐊᑦ, ᐳᕐᑐᓂᕐᓴᖅ ᑲᒪᔨᒻᒪᕆᒃ, ᐅᖓᕙᒥ ᑐᓚᑦᑕᕕᐅᑉ 
ᐋᓐᓂᐊᕕᖓ  

“ᐃᓂᓪᓚᑕᐅᒪᑦᓯᐊᓕᑐᐊᕐᐸᑦ ᐃᓗᓐᓇᖓ, ᖃᕆᑕᐅᔭᑎᒎᕐᑐᖅ ᐋᓐᓂᐊᓯᐅᕐᓂᓕᕆᐅᑏᑦ 
ᐊᓪᓚᖁᑎᖏᑦ ᐱᕕᑦᓴᖃᕐᑎᓯᓛᕐᑐᑦ ᐋᓐᓂᐊᓯᐅᕐᓂᓕᕆᔨᓂᒃ ᑕᑯᒋᐊᖃᑦᑕᕈᓐᓇᓂᕐᒥᒃ 
ᐅᓪᓗᒥᓂᑕᐅᓂᕐᐹᓂᒃ ᐋᓐᓂᐊᕕᒻᒦᑑᑉ ᖃᓄᐃᓕᖓᐅᑎᖓᓂᒃ ᑕᒃᑲᓭᓐᓇᖅ.  
ᐱᒻᒪᕆᐅᓗᐊᖕᖑᐊᒥᔪᖅ, ᐊᓪᓚᖁᑏᑦ ᑕᐅᕐᓯᐅᑎᑲᑦᑕᖃᑦᑕᕈᓐᓇᓂᕐᒥᒃ ᖃᕆᑕᐅᔭᑎᒍᑦ 
ᓯᓚᑖᓃᑦᑐᓄᑦ ᐋᓐᓂᐊᕕᑎᒍᑦ ᐃᓗᓯᓕᕆᓂᕐᑎᒎᕐᑐᓂᒃ ᑕᒫᓂ ᑯᐯᒃᓕᒫᒥ, ᓱᕐᖁᐃᓯᐊᕐᑎᓱᒋᑦ 
ᐊᑕᐅᓯᐅᓕᖓᓂᕐᒥᒃ ᑲᒪᒋᔭᖃᑦᓯᐊᓂᐅᓪᓗ ᑐᑭᒧᐊᕐᑎᑕᐅᓂᖓᓂᒃ ᓄᓇᕕᒻᒥᐅᑦ ᐱᔾᔪᔭᐅᓕᑐᐊᕐᒪᑕ 
ᓯᕿᓂᕐᒥ.” –  ᐋᓐᓂᐊᓯᐅᕐᑎᒪᕆᒃ ᓈᑕᓕ ᐳᓛᓰ, ᑐᑭᒧᐊᕐᑎᓯᔨ ᐱᒻᒪᕆᓐᓂᒃ ᐱᔾᔪᔨᓂᖏᑦᑕ 
ᐊᓪᓚᕕᓕᕆᓂᕐᒧᑦ, ᐅᖓᕙᐅᑉ ᑐᓚᑦᑕᕕᐅᑉ ᐋᓐᓂᐊᕕᖓ  

ᑭᖑᓪᓕᖅ ᐊᓪᓗᕆᐊᕐᓂᖅ: ᐊᓂᒍᕐᑎᓯᓂᖅ ᐃᓂᓪᓓᓯᐊᓂᓗ  

ᑭᖑᓪᓕᖅ ᐊᓪᓗᕆᐊᕐᓂᖅ ᐱᓇᓱᐊᕐᑕᐅᔫᑉ ᑕᑯᓐᓇᑕᑐᐊᖃᑫᓐᓇᓚᖓᔪᖅ ᐊᑐᕐᑏᑦ 
ᐊᓂᒍᕐᑎᓯᒍᑎᑦᓴᖏᓐᓂᒃ, ᐃᓂᓪᓓᓯᐊᓂᒥᓪᓗ ᑲᔪᓯᔪᒥᓪᓗ ᐱᐅᓯᓖᖏᓐᓇᑎᑦᓯᒐᓱᐊᕐᓂᒥᒃ.  
ᓯᕗᓪᓕᐅᔭᐅᓚᖓᔪᑦ ᐊᕐᕌᒍᓚᖓᔪᒥ ᐃᓚᓕᑦ ᐅᑯᓂᖓ:  

• ᐃᓂᓪᓓᓂᖅ ᑕᑕᕐᓴᒐᑦᓴᔭᓂᒃ ᐊᐅᓚᑦᓯᓂᕐᒨᓕᖓᔪᓂᒃ (GDF)  
• ᐃᓚᐅᓕᕐᑎᓯᓂᖅ ᑖᑦᓱᒥᖓ ᐸᕐᓀᒍᑎᑦᓴᒥᒃ I-Plan ᐋᓐᓂᐊᓯᐅᕐᓂᓕᕆᐅᑎᑦᓴᒥᒃ 
• ᐱᕙᓪᓕᐊᒐᐅᒐᕐᓗᓂ ᐃᓂᓪᓓᓂᖅ ᑖᒃᑯᓇᓂ ᓄᓇᓖᑦ ᑲᕙᒫᐱᖏᑦᑕ ᐋᓐᓂᐊᕕᐊᐱᖏᓐᓂᒃ 

ᐋᓐᓂᐊᓯᐅᕐᓂᓕᕆᕕᓐᓂᓗ  
• ᐃᓚᐅᓕᕐᑎᓯᓂᖅ ᑯᐯᒃᒥ ᓇᐅᑦᓯᑐᕐᕕᓄᓕᖓᔪᑦᓴᒥᒃ (SIL-P) 
• ᐃᓂᓪᓓᓂᖅ ᑖᒃᑯᓇᓂ ᓇᐅᓕᒫᓅᓕᖓᔪᑦ ᖃᓄᐃᖕᖏᓯᐊᕐᓂᓕᕆᕖᑦ (CPAS) 

• ᑲᔪᓯᔪᒥᒃ ᐊᑐᕐᑏᑦ ᐱᒋᐅᕐᓴᑎᑕᐅᓂᖏᑦ ᐊᓯᔾᔩᓂᕐᓗ ᐊᐅᓚᑦᓯᓂᕐᓅᓕᖓᔪᒥᒃ  
• ᓲᖑᓯᓭᓂᖅ ᖃᕆᑕᐅᔭᑎᒍᑦ ᐃᑖᕐᑕᐅᑌᓕᒍᑎᑦᓴᓂᒃ  

ᑲᔪᓯᑦᓯᐊᑐᒥᒃ ᐊᐅᓚᑦᓯᓂᖃᕐᓂᖅ, ᑮᓇᐅᔭᑎᒍᑦ ᐸᕐᓀᓂᖅ, ᑲᔪᓯᔪᒥᓪᓗ ᐱᓇᓱᐊᖃᑎᒌᓐᓂᖅ, 
ᓄᓇᓕᓕᒫᖃᕐᕕᒃᐅᔪᖅ ᓄᓇᕕᒻᒥ ᑲᔪᓯᒪᑦᓯᐊᑐᑦ ᐱᔭᕇᕐᓂᓴᒥᓂᒃ ᓄᑦᑎᕆᓂᕐᒥᒃ 
ᑎᑭᐅᑎᓂᖃᕐᓂᐊᓗᓂ ᐃᓗᐃᒃᑲᓯᐊᖑᓂᕐᒧᑦ ᐃᓚᐅᓕᕐᑎᓯᓂᕐᒧᑦ ᖃᕆᑕᐅᔭᑎᒎᕐᑐᒥᒃ 
ᐃᓗᓯᕐᓱᓯᐊᕐᓂᒨᓕᖓᔪᒥᒃ ᐋᕐᕌᒎᓛᕐᑑᑉ ᓄᖕᖑᐊᓂ.  

ᐱᔾᔪᑎ  

ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᖏᑦ ᓇᐅᓕᒫᓄᑦ ᑎᒥᐅᔪᖅ ᓄᐃᑕᐅᒪᑦᓱᓂ 1978-ᒥ ᐊᑖᒍᑦ ᔦᒥᓯ 
ᐯ ᑯᐯᒃ ᑕᕐᕋᖓᑕ ᐊᖏᖃᑎᒌᒍᑎᖓᒍᑦ. ᑲᒪᒋᔭᑦᓴᔭᓕᒃ ᐃᓗᓐᓇᒐᓚᑦᓯᐊᖓᓄᑦ ᑯᐯᒃ 
ᓄᓇᖁᑎᖓᓂ ᑕᕐᕋᖓᑕ ᑎᑎᕐᑕᐅᒪᔫᑉ 55 ᑕᒪᓐᓇ ᐱᔾᔪᑎᒋᓗᒍ ᐋᓐᓂᐊᓯᐅᕐᓂᓕᕆᓂᖅ 
ᐃᓗᓯᓕᕆᓂᕐᒧᓗ ᐃᓄᖁᑎᖏᑦᑕ ᓄᓇᓕᓐᓂ 14-ᓂ.  

ᐃᓅᓕᑦᓯᕕᐅᑉ ᐋᓐᓂᐊᕕᖓ (IHC) ᓇᐅᓕᒫᓄᑦ ᐋᓐᓂᐊᓯᐅᕐᓂᓕᕆᓂᕐᒧᑦ ᐃᓗᓯᕐᓱᓯᐊᕐᓂᒧᓪᓗ 
ᑎᒥᐅᔪᖅ ᓄᐃᑕᐅᒪᑦᓱᓂ 1986. ᐱᒍᔾᔨᓱᓂ ᑕᒫᓂ 8000 ᓄᓇᕕᒻᒥᐅᓂᒃ ᑖᒃᑯᓇᓂ 
ᓯᑕᒪᐅᔪᖕᖏᒐᕐᑐᓂᒃ ᓄᓇᓕᓐᓂ ᑕᒫᓂ ᑕᓯᐅᔭᕐᔪᐊᑉ ᓯᓈᖓᓂ ᓄᓇᕕᒻᒥ, ᑯᐯᒃ ᑕᕐᕋᖓᓂ. 
ᓴᐳᒻᒥᔭᐅᑦᓱᓂ ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᓄᑦ ᐃᓂᕐᕋᑎᑕᐅᑦᓱᓂᓗ ᐊᑖᒍᑦ LSSSS ᐊᒻᒪᓗ 
ᔦᒥᓯ ᐯ ᑯᐯᒃ ᑕᕐᕋᖓᑕ ᐊᖏᖃᑎᒌᒍᑎᖓ, ᐃᓅᓕᑦᓯᕕᐅᑉ ᐋᓐᓂᐊᕕᖓ ᐱᕕᖃᕐᑎᓯᔪᖅ 
ᐊᑦᑕᓀᑦᑐᓯᐊᒥᒃ, ᐃᓗᕐᖁᓯᑎᒍᓪᓗ ᓈᒻᒪᓈᕐᑐᑎᒍᑦ ᐃᓗᓯᕐᓱᓯᐊᕐᓂᒨᓕᖓᔪᑦ ᐱᔾᔪᔭᐅᒍᑏᑦ 
ᓄᓇᓕᓐᓂ ᓴᐳᒻᒥᓱᒋᓪᓗ ᐃᓄᐃᑦ ᐊᐅᓪᓚᓲᑦ ᒫᓐᑐᔨᐊᓕᐊᕐᑐᓄᑦ ᐱᓪᓗᑯᒋᐊᓕᕐᑎᒎᒋᐊᓖᑦ 
ᑲᒪᒋᔭᐅᑦᓯᐊᕆᐊᖃᕐᓂᖏᓐᓄᑦ.  ᑐᕌᒐᒋᔭᖓ ᐱᐅᓯᐅᒥᑦᓯᓂᕐᒥᒃ ᐃᓗᓯᕐᓱᓯᐊᕆᐊᖃᕐᓂᖏᑦ 
ᖃᓄᐃᖕᖏᓯᐊᕆᐊᖃᕐᓂᖏᓐᓂᓗ ᓄᓇᕕᒻᒥᐅᑦ ᐱᕕᑦᓴᖃᕐᑎᓗᒋᑦ ᓲᓱᑦᓴᓯᐊᕐᑐᒥᒃ, 
ᐱᐅᓂᕐᐹᑎᒍᓪᓗ ᐱᔾᔪᔨᒍᑎᓂᒃ ᑐᖕᖓᕕᓕᕐᑐᓯᒪᒍᑎᖏᑦᑕ ᐃᓄᐃᑦ ᐊᓐᓂᕆᔭᖏᓐᓂᒃ ᓇᒻᒥᓂᓗ-
ᐊᐅᓚᑦᓯᒍᒪᓂᕐᒧᑦ.  

ᐅᖓᕙᒥ ᑐᓚᑦᑕᕕᐅᑉ ᐋᓐᓂᐊᕕᖓ (UTHC) ᐱᒍᔾᔨᕗᖅ ᐊᑦᑕᓀᑦᑐᓯᐊᒥᒃ, ᐁᕕᐅᒍᓐᓇᓯᐊᕐᑐᒥᒃ, 
ᐱᐅᓂᕐᐹᓂᓪᓗ ᐃᓗᓯᕐᓱᓯᐊᕐᓂᓕᕆᔭᐅᓂᕐᒥᒃ ᑖᒃᑯᓄᖓ ᓯᑕᒪᐅᔪᖕᖏᒐᑐᓄᑦ ᐃᓄᐃᑦ 
ᓄᓇᓕᖏᓐᓄᑦ ᐅᖓᕙᐅᑉ ᓯᓈᖓᓃᑦᑐᓄᑦ, ᐅᑎᕐᑎᓯᓂᕐᒧᑦ ᐱᔾᔪᔨᒍᑏᑦ ᑖᒃᑯᓄᖓ ᐃᓗᓐᓇᖏᓐᓄᑦ 
ᖁᓕᓪᓗ ᓯᑕᒪᓪᓗᓄᑦ ᐃᓄᐃᑦ ᓄᓇᓕᖏᓐᓄᑦ ᓄᓇᕕᒻᒥ.  

ᐃᓗᓯᓕᕆᓂᕐᒧᑦ ᐱᔾᔪᔨᒍᑏᑦ ᐊᓯᔾᔨᒋᐊᕐᑕᐅᒪᔪᑦ ᓄᓇᕕᒻᒥᐅᑉ ᑭᖕᖒᒪᒋᔭᖏᓐᓅᓕᖓᑎᑦᓱᒋᑦ 
ᓄᓇᓕᓕᒫᑎᒍᓪᓗ ᓱᓕᓪᓚᕆᓂᖏᓐᓅᓕᖓᔪᓄᑦ, ᒪᓕᑦᓱᒍ ᔦᒥᓯ ᐯ ᑯᐯᒃ ᑕᕐᕋᖓᑕ 
ᐊᖏᖃᑎᒌᒍᑎᖓᑎᒍᑦ (JBNQA) ᐊᒻᒪᓗ ᒪᓕᒐᖅ ᐱᔾᔪᑎᓕᒃ ᐋᓐᓂᐊᓯᐅᕐᓂᓕᕆᓂᕐᒧᑦ 
ᐃᓗᓯᕐᓱᓯᐊᕐᓂᒧᓪᓗ ᐱᔾᔪᔨᒍᑎᖏᓐᓄᑦ.  

TEL: 1-844-964-2244 / 819 964-2222 FAX: 819 964-2888 5 

ᐱᔪᕕᓂᖅ: ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᑦ  
 
ᑐᑭᓯᒋᐊᕈᑏᑦ: ᔨᐊᓐᑎ ᐯᓕᐊᕐᑦ-ᔫᓯᐱ  

ᑐᓴᕈᑎᓕᕆᓂᕐᒧᑦ ᑐᑭᒧᐊᕐᑎᓯᔨ, ᓄᓇᕕᒻᒥ ᐃᓗᓯᓕᕆᔨᒻᒪᕆᒃᑯᑦ  
media.nrbhss@ssss.gouv.qc.ca  
 
ᕕᓕᓯᐊ ᐸᑦᕓ  
ᑐᓴᕈᑎᓕᕆᓂᕐᒧᑦ ᐊᔪᖀᒋᐊᕐᑎᒃ, ᐃᓅᑎᑦᓯᕕᐅᑉ ᐋᓐᓂᐊᕕᖓ  
Communications.csi@ssss.gouv.qc.ca  
 
ᓈᑕᓕ ᐳᐊᕆᔦ  
ᐱᓇᓱᑦᑎᑐᖃᖅ ᑐᓴᕈᑎᓕᕆᓂᕐᒧᑦ ᐊᔪᖀᒋᐊᕐᑎᒃ, ᐅᖓᕙᒥ ᑐᓚᑦᑕᕕᐅᑉ 
ᐋᓐᓂᐊᕕᖓ  
nathalie.poirier.cstu@ssss.gouv.qc.ca 

